
Vajradevi Stotram

வஜ்ரதே³வீஸ்தோத்ரம்

ௐ நம:ஶ்ரீயோகி³நீதே³வ்யை ।
டா³கீ யா ஸர்வபு³த்³தா⁴ ஸகலப⁴யஹரா வ்யாபிநீ விஶ்வமாதா
ஏகாஸ்யா ரக்தவர்ணா த்ரிநயநமுதி³தா கே²சரீ ஶ்ரேஷ்ட²ஶோபா⁴ ।
ப்ரஜ்வாலீ தி³வ்யதே³ஹா க³க³ணக்ரு’தபதா³ த்³விபு⁴ஜா முக்தகேஶா
க²ட்வாங்க³ம் வாமபாணௌ த³ஹிநகரதிகாதா⁴ரிணீ ஸ்வர்க³ரூபா ॥ 1॥
நக்³நாங்கா³ க்³ரீவமால்யா நரஶிரஸஹிதா பூ⁴ஷணம் பஞ்சமுத்³ரா
ஸத்த்வாநாம் மார்க³மோக்ஷாऽநுத்தரவரதா³ ஜ்ஞாநஸித்³தி⁴ப்ரதா³தா (த்ரீ) ।
ஶ்ரீதே³வீ ப்ராணிரக்ஷாக்ரு’தஜக³தஹிதா யோகி³நீ வஜ்ரதீ³ப்தி-
ஸ்த்வத்பாதௌ³ பத்³மரூபௌ ப்ரணமிதஶிரஸா நௌமி வித்³யாத⁴ரீஶே ॥ 2॥
ப⁴க³வதீ மஹாதே³வீ ப⁴வத்யா: ஶரணம் வஜ்ரே ।
வந்தே³ பாதா³ம்பு³ஜே நித்யம் ப⁴ஜாமி த்வாம் ப்ரஸீத³ மே ॥ 3॥
ஜநநீ ஸர்வபு³த்³தா⁴நாம் த்வமேவ போ³தி⁴தா³யிநீ ।
ஸர்வேஷாம் போ³தி⁴ஸத்த்வாநாம் மாதா ஹிதாநுபாலிநீ ॥ 4॥
ஸர்வஹிதார்த²ஸம்ப⁴ர்த்ரீ ஸர்வபாபவிஶோதி⁴நீ ।
து³ஷ்டமாரக³ணாந் க்ஷோப்⁴ய மஹாநந்த³ஸுக²ப்ரதா³॥ 5॥
ஸத்³த⁴ர்மஸாத⁴நோத்ஸாஹே ப³லவீர்யகு³ணப்ரதா³ ।
நி:க்லேஶஸ்திமிதத்⁴யாநஸமாதி⁴ஸுக²தா³யிநீ ॥ 6॥
ப்ரஜ்ஞாகு³ணமஹாரத்நஶ்ரீஸம்ரு’த்³தி⁴ப்ரதா³யிநீ ।
ப⁴க³வத்யா: பதா³ம்போ⁴ஜே ஶரணஸ்தோ² ப⁴ஜாம்யஹம் ॥ 7॥
நமாமி வஜ்ரவாராஹீம் ஸர்வபாபப்ரமோசநீம் ।
மாரவித்⁴வம்ஸிநீம் தே³வீம் பு³த்³த⁴த்வப²லதா³யிநீம் ॥ 8॥
நௌமி ஶ்ரீவஜ்ரவாராஹீம் மந்த்ரமூர்திம் ஜிநேஶ்வரீம் ।
அத்யந்தவரதா³ம் தே³வீம் ரு’த்³தி⁴ஸித்³தி⁴வரப்ரதா³ம் ॥ 9॥

வைரோசநகுலோத்³பூ⁴தாம் முக்தகேஶீம் த்ரிலோசநாம் ।
ஸந்த்⁴யாஸிந்தூ³ரவர்ணாபா⁴ம் வந்தே³ த்வாம் குலிஶேஶ்வரீம் ॥ 10॥
பஞ்சமுத்³ரஶிர:ஶோபா⁴ம் ஸ்கந்தே⁴ க²ட்வாங்க³தா⁴ரிணீம் ।
கரே வஜ்ரகரோடஸ்தா²ம் வந்தே³ வஜ்ரவிலாஸிநீம் ॥ 11॥
முத்³ராபஞ்சத⁴ராம் தே³ஹே முண்ட³மாலாவிபூ⁴ஷிதாம் ।
லீலாஹாஸ்யமுகா²ம்போ⁴ஜாம் வந்தே³ த்ரைலோக்யஸுந்த³ரீம் ॥ 12॥
பை⁴ரவாத்³யாம் த்ரிமுகீ²ம் ச விக்ராந்திகண்ட²சர்சிகாம் ।
வித்³வேஷக⁴நகோ⁴ராம் ச வந்தே³ பீ⁴மப⁴யங்கரீம் ॥ 13॥
ராக³விராக³யோர்மத்⁴யே பா⁴வாபா⁴வவிக²ண்டி³தாம் ।
ஸமுத்³பூ⁴தாம் ஸதா³ தே³வீம் வந்தே³ தாம் ஜ்ஞாநடா³கிநீம் ॥ 14॥
பஞ்சாம்ரு’தஸுராபாநபஞ்சஶாலிஸுபோ⁴ஜிநீம் ।
கீ³தவாத்³யரதாம் நித்யம் வந்தே³ த்வாம் ஸுரவந்தி³தாம் ॥ 15॥
ஸதை³வ ஸஹஜாநந்தா³ம் நித்யபூ⁴தாம் ஸர்வாலயாம் ।
ரணச்சரணநூபுர்யாம் வந்தே³ ந்ரு’த்யபராயணாம் ॥ 16॥
த்வாம் தே³வீம் ஸித்³தி⁴தா³த்ரீம் ச யோகா³சாரஸதா³ரதாம் ।
பு³த்³த⁴நிர்வாணதா³த்ரீம் த்வாம் வந்தே³ பு³த்³த⁴ஸ்ய மாதரம் ॥ 17॥
ரக்தாங்கீ³ம் வஜ்ரவாராஹீம் தி³வ்யரூபஸ்வரூபிணீம் ।
க்ராந்திமூர்தித³யாதே³வீம் நமாமி வஜ்ரயோகி³நீம் ॥ 18॥
ப³ந்தூ⁴கபுஷ்பஸங்காஶாம் ஶாந்தரூபாம் ஜிநேஶ்வரீம் ।
ரு’த்³தி⁴ஸித்³தி⁴ப்ரதா³ம் தே³வீம் நமாமி வஜ்ரயோகி³நீம் ॥ 19॥
த்³வாத³ஶவர்ஷஸம்பந்நாம் நவந்ரு’த்யஸ்வரூபிணீம் ।
த்ரைலோக்யவ்யாபிநீம் தே³வீம் நமாமி வஜ்ரயோகி³நீம் ॥ 20॥
இதி ஶ்ரீநாகா³ர்ஜுநபாதா³சார்யவிரசிதம் வஜ்ரதே³வீஸ்தோத்ரம் ஸம்பூர்ணம் ॥

